
Minaica ca madug gabas mintasal

Ma’az dau ca takani’as bununi’ miqumica dalaq, maiza dusa’ ca vali,
uka’ang tudip ca magmuta sanavan, mantan ca diganini’ mabagqaic,
magahgah ca dalaqg nii’ tu inhulukas mama’az. daqat maca iniqumicas
bunun tu gqabasdaingazang, uka’anang salas kakaunun. madia’ amin ca
bunun kaunus vali mitsauqzang mataz.tiscia ti’ ca bunun qabas
dagdaganinin masumsumis diganin, katnuang ca diganin macaiv bununis
kakaunun, na nii’ tu mitsauqzang mataz.

Matudip dau ha, minvavaivi amin dau ca hubungis bunun, maiza ca
mintismumuut, maiza ca minkukua’, maiza amin ca mindakda’, minlukic.
maiza dau ca tatini ka madaizang pismantuk tu na makua ca bunun miqumic
sauqabas ca maupa ti’.dagat madasis tatlumaq cia muskun masumsumis
diganin, maqtu’ katnunangis diganin naupa antala, na sicuqais sicialis
takani’as bunun, mataqdutis kidikla’as bununi’ dagamisan minvavaivi.
mantan amin ca madaingaz dii mapising na mucqa’ ca tatlumagq cia
lanada’as maupa ti’ a kidikla’an, daqat dagdaganin amin na cia mananuluti
minmakuin ca takani’an miqumic ca dalak ti’. Na musasu’ kanadiganin

luklac tu siupaing ta’.

Maiza dau tatdiganin, kalmang ca madaingaz dii siqucalis mantan
macaklu ka diganin, tindugdug ca mata’ cia masabaq, mucqa’ dau ca mata’
cia saduus minahaan diganin kusbai munastu ti’ a madanggac tu luqai’,
tupaus bunun ca luqgai’ dii tu dangqachukhuk. ancapaq daus mantan matislac
ca laacis mama’az ca ngulusis lugai’ dii, uuca makadaza’is lumaqges bunun
kusbai ca lugai’ dii, na magalqal ta’as laac, panaca’an vangkus maitasatasa
ka lumaq mangki’. Mucga’ ca madaingaz dii tinquza’ minkailac, pismantu’
tu ma’az naupa ca bahi’ dii? Uutu nii’ ca madaingaz dii maganciap tu
ma’azac kini’.

Laqai’in talpiia ta’ diganin, mukanalin ca bahi’ dii ta’azaus duma’a
bunun, palagancaipus bunun amin tu na mucqa’ tanaus diganin ca
sinluluklacis bunun. minaha’an tudip ca bununi’ untasalas laac dii ca
vangku, tupa’us bunun ca mihauluk ka laac dii tu maduqg, minunit nanu’

kakaunus bununa qaising saulaupa ta’.

